
Cokorde Darma










Ane nganggon kawaca biru masanjata Samudra Tamiang mapinda Angrawit Gelungan Nirmala. Ksatria Kartamulia maka pangajahing ajurit wus kawistara ngasorang musuh

ane sakli."

Ida mrarian ngaraos. Mecikang ketune durmaning angkihane sane kacingak sampun ungkah-angkih.

"Sadara! Jani tolih to ane buin sagerehan. Ksatria Siwane titib pesan. Ne di arep pesan Raden Wedanggaputra ane purusa uling alit laler kawangsan tamiange kantun

lintang suci. Ida mapinda matimpal ajak maean mangap wong krura angkara. Di batise matulis weda sunirmala. Reke weda punika kaambil antuk pasengan putri gegelan ida, ane maparab Wedawati."

Kenjekan nutur keto, saget Ida lantas ngatujuang ,

"Ento.. ba kanot, ....to ....to!. Ento not. ... Musuhe suba teka mrerod!"

I Sadara lantas ngamedasin tur nebengin malane aji lima tengawan ngiwasin musuhe ane kanikayang sampun sregep teka. Ipun mangiwasin sambilanga kuri kaap, karagkirig nelektekang sambilanga delak-delik. Pamuputne magedeblug cuat tabuh . Ipun bangun malih lantas matur ungkah-angkih.

"Duh, Cokorde susuhunan titiang! Bangken meja! Pang kiting titiang, gondong reong, gondong bungsil, caplok butha sungsang nanging nganti kubil matan titiange

ngilingin tong tuara ada titiang ngatonang musuh gede, tong tra ada ksatria ngadeg, tong tuara ada jaran gading. Tuara

